
Republika e Kosovés
Republika Kosova - Republic of Kosovo
Késhilli Prokurorial i Kosovés -TuzZila¢ki Savet Kosova - Kosovo Prosecutorial

Council

Késhilli Prokurorial i Kosovés né mbéshtetje t& nenit 7, paragrafi 1, nénparagrafi 1.26 t&
Ligjit nr.06/L - 056 pér Késhillin Prokurorial t&€ Kosovés, né takimin e mbajtur mé 22 maj
2020, miratoi si vijon:

RREGULLORE NR. 02/2020
PER ORGANIZIMIN DHE VEPRIMTARINE E KESHILLIT PROKURORIAL TE
KOSOVES
Neni 1
Qéllimi dhe fushéveprimi
Kjo rregullore pércakton ményrén e punés, organizimin dhe veprimtariné e Késhillit

Prokurorial t¢ Kosovés dhe komisioneve té tij, si institucion térésisht i pavarur né
kryerjen e funksioneve té veta.

Neni 2
Pérkufizimet

Shprehjet e pérdorura né kété rregullore kané kuptimin né vijim:

Ligji..coiiiiiiiiiiinnin, Ligji pér Késhillin Prokurorial té Kosovés;

Késhilli......corrvevverecnne. Késhilli Prokurorial i Kosovés;

Kryesuesi..........ccoceunee. Kryesues i Késhillit;

Zévendéskryesuesi........ Zévendéskryesues i Késhillit;

Komisionet........c.ccooueuee Trupat e pérhershém dhe té pérkohshém, té themeluar nga
Késhilli;

Sekretariati.......ccoeeeenn. Sekretariati 1 Késhillit;

Drejtori.....ccoeveiiviiecinens Drejtori i Pérgjithshém i Sekretariatit t&¢ Késhillit dhe

NJSHPP........cccovurnenne Njésiti pér Shqyrtimin e Performacés sé Prokurorisé.




Neni 3
Selia

1. Selia e Késhillit Prokurorial t&€ Kosovés (Késhilli) &shté né Prishting.
2. Takimet e K&shillit zhvillohen né seliné e Késhillit né Prishtiné.
3. Késhilli mund t& vendosé gé té zhvillojé takimet jashté selisé s¢ Késhillit.

Neni 4

Logoja dhe vula

Késhilli ka logon dhe vulat zyrtare, té miratuara me ligj dhe akt nénligjor té vecanté.

Neni 5

Detyrat dhe pérgjegjésité e Késhillit

1. Keéshilli ushtron detyrat dhe pérgjegjésité si né vijim:

1.1.vendos pér organizimin, menaxhimin, administrimin dhe mbikéqyrjen e
funksionimit té prokurorive sipas ligjit;

1.2. 1 propozon Presidentit emérimin, riemérimin dhe shkarkimin e prokuroréve, si
dhe siguron se té gjithé kandidatét e propozuar i plotésojné kriteret e pércaktuara
me ligj, sipas procedurave pérkatése ligjore;

1.3.1 propozon Presidentit emérimin dhe shkarkimin e Kryeprokurorit té Shtetit,
siguron se kandidati i propozuar i plotéson kriteret e pércaktuara me ligj dhe jané
zhvilluar procedurat pérkatése;

1.4. vendos pér emérimin e kryeprokuroréve té prokurorive themelore, Prokurorisé
Speciale dhe Prokurorisé s& Apelit, né pajtim me Ligjin pér Prokuroriné e Shtetit
dhe Ligjin pér Prokuroriné Speciale t&€ Republikés sé Kosovés;

1.5. siguron zbatimin dhe mbikéqyré kriteret pér pranim né prokurori, té cilat duhet
té béhen né pajtim me parimet e merités, mundésive t& barabarta, barazisé gjinore,
mosdiskriminimit dhe pérfaqésimit t& barabarté, né bazé t& konkursit publik dhe
pas verifikimit té zotésisé sé veprimit t& kandidatéve;

1.6. shpalljen e konkursit publik pér prokuroré;




1.7. vendos pér organizimin e provimit pér kandidatét pér prokuroré sipas rregullores
sé miratuar nga Késhilli, pér pércaktimin e numrit té prokuroréve pér secilén
prokurori;

1.8. vendos dhe mbikéqyré zbatimin e kritereve pér pérbérjen etnike t& juridiksionit
territorial t& prokurorisé pérkatése dhe pér plotésimin e vendeve té lira t& punés,
té garantuara pér anétaré t& komuniteteve & nuk jané shumicé né& Kosove;

1.9. vendos pér numrin e prokuroréve né secilin prokurori;

1.10. pérgatit, dérgon dhe mbikéqyré buxhetin e Prokurorit t& Shtetit dhe Késhillit
Prokurorial;

1.11. vendos pér avancimin, transferimin dhe disiplinimin e prokuroréve;

1.12. vendos kriteret pér vlerésimin e prokuroréve, pér ngarkesén me léndé té
prokurorive dhe pér funksionim efikas t& prokurorive, si dhe kontrollon dhe
garanton procesine vlerésimit dhe shqyrton ankimete prokuroréve pér vlerésimin
e tyre;

1.13. vendos dhe mbikéqyré kriteret pér pércaktimin e politikave, standardeve dhe
udhézimeve sa i pérket trajnimit t& prokuroréve dhe personelit tjetér dhe
mbikéqgyrjen e zbatimit té& trajnimit dhe zhvillimit profesional t& prokuroréve nga
Akademia apo shoqata apo organizata té tjera trajnuese;

1.14. miraton Kodin e etikés dhe sjelljes profesionale pér anétarét e Késhillit;

1.15. miraton Kodin e etikés dhe sjelljes profesionale pér prokuroré;

1.16. miraton Kodin e etikés profesionale pér stafin administrativ, shqiptimin e
masave disiplinore, té pércaktuara me Ligjin pérkatés pér Shérbimin Civil té

Republikés sé Kosovés:

1.17. siguron gé prokurorét t& veprojné né ményré t€ pavarur, profesionale dhe t&
paanshme gjaté kryerjes sé té gjitha funksioneve prokuroriale;

1.18. né bashképunimin me Zyrén e Kryeprokurorit t& Shtetit zhvillon politika dhe
strategji prokuroriale pér luftimin efektiv t& kriminalitetit;

1.19. pérgatit raportin vjetor pér veprimtarité dhe shpenzimet e Prokurorit t& Shtetit
dhe te Késhillit;

1.20. mbikéqyré dhe administron prokurorité dhe personelin e tyre;




1.21. mbikéqyré Sekretariatin, Njésitin pér Shqyrtimin e Performancés sé Prokurorisé
dhe nxjerrjen e rregullave dhe rregulloreve né pajtim me kompetencat e veta;

1.22. pércakton procedurat pér seancat dhe zhvillimin e seancave disiplinore;

1.23. bashképunon me késhillat prokuroriale t¢ shteteve t€ tjera dhe organizatat
pérkatése vendore dhe ndérkombétare, me kusht gé t& mos ndikojé né pavarésing
e punés sé tij;

1.24. bén shpalljen e rregullave dhe rregulloreve né pajtim me ligjet pér informimin

publik lidhur me menaxhimin dhe zbulimin e informacionit, q¢ mbahet nga
Prokurori i Shtetit;

1.25. bén themelimin e komisioneve, té cilat Késhilli i vleréson si t& nevojshme;
1.26. miraton rregulla t& punés pér funksionimin e Késhillit dhe komisioneve té tij dhe
pér zgjedhjen e atyre anétaréve t& Késhillit ¢ zgjidhen nga kolegét e tyre, rregulla

kéto, qé jané né dispozicion té publikut;

1.27. nxjerr rregullore pér procedurén e pérzgjedhjes sé Kryeprokurorit t& Shtetit dhe
emérimin e kryeprokuroréve té prokurorive;

1.28. merr rregullore pér organizimin e brendshém t& Prokurorit t& Shtetit;

1.29. garanton njé sistem t& hapur dhe té pérgjegjshém té administrimit t& vendimeve
t8 Kaoshillit dhe Prokurorit té Shtetit;

1.30. raporton para publikut pér zbatimin e objektivave t& saj t& pércaktuara né
ményré specifike dhe t& bazuara né indikatoré t& matshém;

1.31. miraton aktet nénligjore né funksion té zbatimit t& detyrave dhe pérgjegjésive t&
tij, né pajtim me legjislacionin né fugi dhe

1.32. kryen detyra té tjera t& pércaktuara né ligj.

Neni 6
Kryesuesit i Késhillit

1. Keéshilli zgjedh kryesuesin me mandat treviecar nga radhét e anétaréve t€ vet
prokuroré.
2. Kryesuesi i Késhillit ka kéto autorizime:




2.1. kryeson té gjitha takimet e Késhillit;

2.2. miraton rendin e dités dhe pikat qé do t'i dérgohen Késhillit pér konsiderim dhe
vendim;

2.3. pérfagéson Késhillin;
2.4. mbikéqyré dhe menaxhon punén e Késhillit dhe komisioneve té tij;

2.5. procedon buxhetin e hartuar nga Késhilli pér shpenzimet e veprimeve dhe té
personelit t& Késhillit dhe t& Prokurorit t& Shtetit;

2.6. paraget raport me shkrim sé¢ paku njé (1) heré né vit para Kuvendit pér
performancén, veprimet, shpenzimet dhe nevojat e Prokurorit té Shtetit;

2.7. me pélgimin e Késhillit, propozon anétarét e komisioneve t& pérhershme, si¢ ceket
me kété ligj dhe ndérmerr detyra té tjera sipas udhézimit t& Késhillit.

. Kryesuesi i Késhillit s&¢ paku njé (1) heré né€ vit paraget raporte publike vjetore pér
performancén, veprimet, kostot dhe nevojat buxhetore t& sistemnit prokurorial.

. Organizon procedurén e zgjedhjes s€ anctaréve t& komisioneve té pérhershme sipas
kétij ligji, duke i mundésuar Késhillit njé proces transparent dhe t& pérgjegjshém té&

propozimeve dhe emérimit t€ tyre.

. Zévendéskryesuesi ka autoritet t& ploté pér té vepruar né emer t& Késhillit, né rast té
mungesés apo paaftésisé sé kryesuesit.

Neni 7
Zévendéskryesuesi i Késhillit

. Kaeshilli nga radhét e anétaréve té tij prokuroré zgjedhé Zévendéskryesuesin me
mandat tre (3) vjecar.

. Zévendéskryesuesi, gjaté ushtrimit t& funksioneve:
2.1. Zévendéson Kryesuesin né rast t&€ mungesés;
2.2. Ndihmon Kryesuesin né pérgatitjen e agjendés pér takimin e Késhillit;

2.3, Ndihmon Kryesuesin né caktimin e prioriteteve pér zhvillimin dhe zbatimin e
politikave té Késhillit;




2.4. Ndihmon komisionet e Késhillit pér zbatimin e pérgjegjésive dhe funksioneve
gé iu kané besuar;

2.5. Kryen detyra té tjera, té cilat i caktohen nga Kryesuesi;

Neni 8
Pérgjegjésité e anétaréve té Késhillit

1. Anétarét e Késhillit jané té obliguar gé:
1.1. Té marrin pjesé né takimet e Késhillit;

1.2. Té marrin pjesé né punén e komisioneve dhe grupeve punuese, té themeluara
nga Késhilli;

1.3. Té kryejné¢ puné dhe aktivitete t& caktuara nga Késhilli né kuadér té
kompetencave dhe pérgjegjésive té Késhillit;

14. Ta informojné Kryesuesin apo Sekretariatin né rastet kur nuk mund t& marrin
pjesé né takimet e Késhillit;

1.5. Té&mos zbulojné informacione qé kané t& b&jné me procesin e vendimmarrjes dhe
votimit brenda Késhillit;

1.6. Té evitojné gjaté vendimmarrjes njéanshméring, konfliktin e interesit apo
diskriminimin né ¢farédo baze.
Neni 9
Regjistri i anétaréve té Késhillit

1. Sekretariati mbané regjistér pér anétarét e Késhillit dhe mandatet e tyre.

2. Regjistri pérmban t&é dhénat pér datén e emérimit dhe pérfundimit t&¢ mandatit,
pérfshiré edhe t& dhéna té tjera personale dhe profesionale.

3. Sekretariati ka pér detyrim té& informojé Késhillin s¢ paku 90 dité para pérfundimit t&
mandatit t& anétarit t& Késhillit.




Neni 10
Betimi

Anétarét do té béjné njé betim solemn para Késhillit. Teksti i betimit &shté si vijon:
“Solemnisht deklaroj dhe betohem se do t'i kryejé funksionet né ményré té pavarur, té paanshme

dhe profesionale, me géllim qé t€ zbatoj Kushtetutén, ligjet dhe marréveshjet ndérkombétare, si dhe
té gjitha burimet e tjera ligjore né Republikén e Kosovés”.

Neni 11
Kodi i etikés pér anétarét e Késhillit
Anétarét e Késhillit jané té obliguar t'i pérmbahen Kodit té etikés dhe sjelljes profesionale
pér anétarét e Késhillit.
Neni 12
Vendet e lira né Késhill
N& rast se paraqgitet nevoja pér plotésimin e vendit té liré né Késhill pas pérfundimit t&

mandatit t& njé anétari, pozita e liré plotésohet né t& njg&jtén ményré sikurse ¢shté béré
zgjedhja e anétarit.

Neni 13
Pérgjegjésia personale e anétaréve té Késhillit

1. Anétarét e Keshillit nuk mbajné pérgjegjési penale apo civile pér mendimet e
shprehura brenda fushéveprimtarisé sé tyre si anétar t& Késhillit.

2. Né rast kur ndaj njé (1) anétari t& Késhillit ngrihet aktakuzé apo kur ai arrestohet,
menjéheré njoftohet Kryesuesi i Késhillit.
Neni 14

Pérgjegjésia disiplinore e anétaréve té Késhillit

Pérgjegjésia disiplinore e anétaréve té Késhillit rregullohet me akt té vecante.




Neni 15
Konflikti i interesit dhe pérjashtimi

. Anétarét e Késhillit kané pérgjegjési pér ta shmangur konfliktin e interesit pavarésisht
nése ai &shté real, i mundshém apo né dukje, né pajtim me Ligjin pér parandalimin e
konfliktit t& interesit né ushtrimin e funksionit publik.

. N& ¢do rast kur anétari i Késhillit méson pér ndonjé konflikt interesi apo pér ¢farédo
rrethane tjetér qé mund té ngrité dyshimin né lidhje me paanésing, ai menjéheré duhet
t'i ndérpresé té gjitha veprimet dhe ta njoftojé Kryesuesin e Késhillit me shkrim né
lidhje me até rrethané.

. Kur anétari i Késhillit fshehé apo nuk raporton ndonjé rrethané t& konfliktit té
interesit, e cila mund té ngrité dyshime né lidhje me paanésiné e tij apo saj dhe nése
pér kété rrethané éshté né dijeni ndonjéri nga anétarét e Késhillit, ai ka detyrim ta
njoftojé Kryesuesin e Késhillit. Me kété rast, anétari, i cili dyshohet se ka konflikt
interesi mund té marré pjesé né diskutim pér ¢éshtjen e pérjashtimit, por nuk ka té
drejté t& votojé.

Neni 16
Takimet e Késhillit

. Takimet e Késhillit jané té hapura pér publikun.

. Késhilli né parim mban takime té paktén njé heré né muaj. Sipas nevojés, Késhilli
mund té mbajé takime kurdo qé konsideron se éshté e nevojshme.

. Takimet e Ké&shillit udhéhigen nga Kryesuesi, ndérsa né mungesé té tij,
Zévendéskryesuesi udhéheq takimin e Késhillit. Né rast se mungon edhe
Zévendéskryesuesi, atéheré takimin e Késhillit e udhéheq anétari i Késhillit i
autorizuar nga Kryesuesi.

. Kryesuesi né konsultim me anétarét e Késhillit pércakton orarin e takimeve né
pérputhje me kérkesat e punés né Késhill.




10.

11.

12.

13.

14.

15.

Kryesuesi iu dérgon anétaréve té Késhillit, s¢ paku tri (3) dité para takimit ftesén,
agjendén dhe materialet e tjera pér takimin e Késhillit.

Sipas nevojés, Késhilli mund t& mbajé takim dhe t& vendosé edhe nga distanca
népérmjet pajisjeve elektronike.

Njoftimi pér takimet t& Késhillit publikohen né fagen zyrtare t& Késhillit.

Takimet e Késhillit, t& rregullta dhe urgjente, mbahen si¢ éshté pércaktuar me ligj dhe
me kété rregullore.

Takimet urgjente t&¢ Késhillit mund t& ftohen nga Kryesuesi i Késhillit ose me
propozimin e pesé (5) anétaréve té Késhillit.

Sekretariati mban dosje t& posagme pér secilén mbledhje té Késhillit, pérveg
materialeve t& mbledhjes dhe kopje t& materialeve apo akteve né formén gé ato
miratohen né mbledhje, sé bashku me procesverbalin e takimit, duke krijuar kushte
t¢ nevojshme pér funksionimin normal t& mbledhjes.

Sekretariati pérpilon raport pér veprimtaring e mbledhjeve té Késhillit dhe krijon njé
regjistér elektronik q& pérmbledh térésiné e vendimeve me rend kronologjik.

Shpallja e vendimeve t& Késhillit béhet pa vonesé pas pérfundimit t& mbledhjes dhe
publikohen né fagen zyrtare té Késhillit, pérveg nése ligji parasheh ndryshe.

Sekretariati regjistron takimet e Késhillit né ményré audio dhe sipas nevojés i
transkripton, ndérsa procesverbalin e harton pas ¢do mbledhjeje, i cili nénshkruhet

nga Kryesuesi dhe procesmbajtési.

Me vendim t& Késhillit lejohet qasja né procesverbal e njé personi, i cili provon se
ka njé interes t& vecanté né té.

Me pélgimin e Kryesuesit, transkriptet e shkruara nga audioincizimet mund té
behen publike nése kjo gjé i shérben interesave t&é administrimit té drejtésisé ose nxité
transparencén né administrimin e drejtésisé dhe até vetém nése:

15.1. Nuk komprometon integritetin e procesit t¢ vendimmarrjes s& Késhillit;

15.2. Nuk shkelé interesat e personave, té cilét jané subjekt i shqyrtimit dhe

15.3. Nuk shkelé dispozitat e tjera t& zbatueshme té ligjit né lidhje me
konfidencialitetin e diskutimeve t& Késhillit.




Neni 17
Kourumi

1. Mbledhjet e Késhillit mund t& mbahen nése té gjith¢ anétarét jané t& njoftuar sipas

ftesés se Kryesuesit dhe né mbledhje jané t& pranishém, jo me pak se 9 (nént€) anétaré t&
Késhillit.

Neni 18
Rendi i dités
1. Rendi i dités propozohet nga Kryesuesi dhe u dérgohet anétaréve t& Késhillit.

2. Anétarét e Késhillit mund té paragesin propozimet e tyre pér pikat e rendit t& dités te
Kryesuesi sé paku 48 oré para mbajtjes sé takimit t& Késhillit.

3. Pérjashtimisht, pér ¢éshtje urgjente, anétarét e Késhillit mund t& paragesin propozimet
e tyre drejtpérdrejt né fillim t& takimit t& Késhillit.

4. Pikat e rendit té dités renditen sipas réndésisé sé tyre.

5. Céshtjet e réndésisé sé vecanté mund t& hyjné si pika t& rendit t€ dités vetém nése
paraprakisht miratohen nga anétarét e Késhillit.

6. Rendi i dités pérfshiné:
6.1. Procesverbalin nga takimi paraprak i Késhillit;

6.2. Té gjitha pikat e propozuara nga Kryesuesi pér shqyrtim né takimin e
Késhillit;

6.3. Rekomandimet dhe propozimet e komisioneve t& pérhershme dhe trupave t&
tjeré té Késhillit;

6.4. Informacione plotésuese té nevojshme pér pikat e rendit t& dités.

Neni 19
Diskutimet

1. Cdo piké e rendit t&¢ dités duhet t& diskutohet sipas radhés. Njé piké nuk mund té
diskutohet nése pika e méparshme nuk éshté pérfunduar. Pérjashtimisht, Kryesuesi




apo anétarét mund té propozojé ndryshimin dhe radhén e pikave pér diskutim nése
Késhilli merr vendim.

. Anétarét e Késhillit gjaté diskutimeve pér pikat e rendit té dités duhet té jené sa mé
koncizé dhe té garté. Kryesuesi kujdeset pér menaxhimin e kohés sé diskutimeve dhe
mund té vendosé kufizime t& arsyeshme kohore pér diskutimet gjaté takimit.

. Té drejté diskutimi né takime t& Késhillit kané vetém anétarét e Késhillit.
Pérjashtimisht, me leje t& Kryesuesit t& Késhillit, edhe persona té tjeré mund té jené
pjesé e diskutimeve.

Neni 20
Votimi

. Vendimet e Késhillit merren me shumicé té thjeshté té votave té anétaréve té
pranishém, pérveg nése &shté pércaktuar ndryshe me ligj.

. Késhilli mund té vendosé pér té votuar né ményré té fshehté pér ¢éshtjet, pér té cilat
konsideron se jané té nevojshme.

. Votimi béhet me ngritje dore kur ai &shté votim i hapur, ndérsa kur kérkohet gé votimi
té jeté i fshehté, atéheré, anétarét e Késhillit thirren sipas emrit gé t€ votojné. Né t&
gjitha rastet, Kryesuesi ose Zévendéskryesuesi kur ai e udhéheq takimin, voton i
fundit.

. Anétarét e Késhillit mund té votojné pér, kundér apo té abstenojné.

. Né& marrje té vendimit t&é Késhillit marrin pjesé t€ gjithé anétarét pa pérjashtim, pérveg
né rast té konfliktit té interesit.

. Sipas nevojés, votimi nga anétarét e Késhillit behét edhe népérmjet postés elektronike.

Neni 21
Rrjedha e takimit

. Pas hapjes sé takimit, Kryesuesi kérkon nga Sekretariati t¢ konstatojé prezencén e
anétaréve té Késhillit dhe sigurohet se ka kuorum pér mbajtjen e takimit. Kryesuesi
kérkon gé né procesverbal té konstatohet nése ka kuorum pér vazhdimin e takimit
kur ndonjé nga anétarét e Késhillit largohet nga takimi.

. Pas hapjes se takimit, Kryesuesi propozon rendin e dités. Pas miratimit t& rendit t&
ditss, Késhilli miraton procesverbalin nga takimi paraprak.




3. Pas pérfundimit té shqyrtimit, Kryesuesi propozon marrjen e vendimit dhe hedh né
votim ¢do pikeé té rendit t& dités veg e veg.

Neni 22
Pérdorimi i gjuhéve né takimet e Késhillit

1. Gjaté takimeve té Késhillit jané né pérdorim gjuhét zyrtare né Republikén e Kosovés.
2. Rendi i dités, materialet e mbledhjeve dhe vendimet e Késhillit dhe trupave té tij
pérpilohen né gjuhét zyrtare.
Neni 23
Faqja zyrtare e Késhillit
Késhilli siguron njé platformé gjithépérfshirése, pérmes té cilés pasqyron aktivitetet e
sistemit prokurorial.
Neni 24
Qasja né informata
1. Me géllim qé puna e Késhillit t& jeté sa ma transparente, Késhilli i siguron qasje
publikut né informatat qé posedon, né pérputhje me ligjet né fuqi pér gasje né
dokumente publike.
2. Keéshilli cakton njé person kontaktues pér gasjen né dokumentet zyrtare.
3. Informatat pér personin kontaktues publikohen né fagen zyrtare t& Késhillit.
Neni 25

Mbrojtja e té dhénave

1. Késhilli bén sigurimin e mbrojtjes s&é t& dhénave té pérpunuara nga Késhilli,
Sekretariati dhe NJSHPP-ja né pérputhje me legjislacionin né fuqi.

2. Keéshilli cakton njé zyrtar pér mbrojtjen e t& dhénave qé mbahen brenda né Késhill.




Neni 26
Regjistrimi dhe publikimi i akteve té Késhillit

. Késhilli mban regjistrin pér ¢do akt nénligjor dhe pér ndryshimet e tyre, i cili pérfshin
datén e miratimit té aktit dhe hyrjen né fuqi té tij.

. Aktet nénligjore dhe ndryshimet e aprovuara nga Késhilli do té publikohen né fagen
zyrtare té Késhillit.

. Rregulloret dhe ndryshimet e aprovuara nga Késhilli shpérndahen nga Sekretariati
népér té gjitha zyrat, njésité e pavarura brenda Késhillit dhe te té gjitha departamentet
dhe njésité e tjera té Sekretariatit, te Kryeprokurori i Shtetit dhe prokurorité, ndérsa
pér té tjerét vetém me kérkesé té Kryesuesit.

Neni 27
Mbrojtja e pavarésisé dhe autoritetit té prokuroréve
dhe prokurorive

. Késhilli do té reagojé publikisht kundér ¢do sjelljeje t& jashtme qé mund té rrezikojé:
1.1 Pavarésiné dhe autoritetin e prokuroréve dhe sistemit prokurorial né térési dhe
1.2 Ushtrimin e rregullt té funksionit té prokurorit.

Kryeprokurorét, zévendéskryeprokurorét, prokurorét dhe ¢do anétar i Késhillit mund
té kérkojné reagimin e Késhillit, duke paraqitur njé kérkesé té arsyetuar me shkrim te
Kryesuesi né rast se ndonjérit nga té lartpérmendurit i cenohet pavarésia ose autoriteti.
Nése Kryesuesi e vleréson se kérkesa éshté e arsyeshme informon anétarét e Késhillit.

Né rast se kérkesa éshté urgjente, Kryesuesi ia paraget drejtpérdrejt Késhillit njé
propozim pér reagim adekuat.

Neé rast se kérkesa nuk éshté urgjente, Kryesuesi mund té caktojé njé anétar t& Késhillit
pér té vlerésuar kérkesén dhe propozon procedimin e duhur né Késhill. Anétari
raportues hap njé dosje dhe pérgatité rastin pér prezantim para Késhillit. Anétari do t&
ndihmohet nga Komisioni pér Céshtje Normative.

Anétari raportues mund té kérkojé informacione dhe dokumente shtesé nga cilado
zyré pérkatése. Pjesé té provave, si¢ jané: gazetat, videokasetat dhe dokumentet, mund
té mblidhen.




Anétari raportues i drejtohet Késhillit pér rezultatin e hetimit brenda dy (2) javéve nga
data e caktimit. Ajo/ai mund té paragesé njé rekomandim me shkrim pér té mbledhur
prova shtesé pér t& hedhur poshté léndén apo pér ta aprovuar reagimin adekuat.

Késhilli do t& votojé reagimin. N& raste urgjente, anétarét e Késhillit mund ta miratojné
pérmbajtjen e reagimit pérmes mjeteve elektronike t& komunikimit. Pas aprovimit,
reagimi duhet té publikohet menjéheré né uebportalin e sistemit prokurorial ose
népérmjet njé konference pér media.

Neni 28
Komisionet dhe trupat e Késhillit

. Késhilli e realizon veprimtariné e vet pérmes komisioneve té pérhershme, komisioneve
t€ pérkohshme, grupeve punuese dhe paneleve, detyrat dhe pérgjegjésit e té cilave
pércaktohen me rregullore té nxjerré nga Késhilli.

. Anétarét e Késhillit me orar té ploté gqé shérbejné ne Komisionet e pérhershme
pranojné pagén ekuivalente té gjyqtarit té Gjykatés Supreme.

. Kryetarét dhe anétarét e grupeve punuese dhe komisioneve t& pérkohshme nuk jané
domosdoshmérish anétaré t& Késhillit.
Neni 29
Sekretariati i Késhillit

. Sekretariati éshté njési e themeluar brenda Késhillit me qéllim té ofrimit t& mbéshtetjes
administrative pér Késhillin, komisionet e tij dhe prokurorité.

. Sekretariati éshté i obliguar pér dhénien e késhillave té paanshme, profesionale dhe
té sakta pér Késhillin.

. Sekretariati &shté pérgjegjés pér organizimin e personelit népér prokurori dhe
menaxhimin efektiv dhe efikas t& resurseve gé jané dedikuar pér Késhillin dhe
Prokurorin e Shtetit.

. Sekretariati éshté pérgjegjés pér punésimin e personelit té prokurorive bazuar né
kualifikimin profesional, aftésité dhe meritat e secilit, t& vlerésuara pérmes konkursit
té hapur dhe té drejté publik.

. Sekretariati propozon rregulla administrative qé jané t&é nevojshme pér zbatimin e
vendimeve t& Késhillit. Té gjitha rregullat i dérgohen Késhillit pér miratim.

. Me qéllim té efikasitetit, Sekretariati, sipas udhézimeve té Késhillit apo me
vetiniciativé, i propozon Késhillit politika dhe akte nénligjore gé jané té nevojshme pér




administrim efikas dhe efektiv t& prokurorive pér ushtrim té funksioneve t& Késhillit
dhe zbatim té ligjit pér Késhillin.

. Sekretariati sipas udhézimeve té Késhillit dhe Komisionit pér Buxhet, Financa dhe
Personel pérgatit buxhetin pér Késhillin dhe Prokurorin e Shtetit dhe administron
buxhetin e miratuar.

. Sekretariati, sipas udhézimeve t¢ Késhillit dhe mundésive buxhetore, siguron qé
Prokurori i Shtetit t& keté furnizim t¢ duhur me materiale t& nevojshme pér
funksionimin efikas dhe efektiv t& prokurorive.

. Késhilli miraton rregullore t& vecanté qé ndérlidhet me strukturén organizative dhe
funksionimin e Sekretariatit.

Neni 30
Drejtori i Pérgjithshém i Sekretariatit

. Késhilli zgjedh dhe shkarkon Drejtorin e Pérgjithshém té Sekretariatit t& Késhillit
Prokurorial t& Kosovés. Drejtori i Pérgjithshém i Sekretariatit zgjidhet né pérputhje me
procedurat, kriteret dhe kualifikimet q& zhvillohen dhe miratohen nga ana e Késhillit
pér njé mandat tre (3) vjecar me mundési vazhdimi.

. Drejtori i Pérgjithshém i Sekretariatit éshté zyrtari kryesor administrativ i Késhillit.

. Drejtori i Pérgjithshém éshté pérgjegiés ndaj Késhillit pér administrim efikas dhe
efektiv t& Sekretariatit dhe stafit administrativ t& prokurorive. Drejtori i Pérgjithshém
i raporton Késhillit dhe Kryesuesit t& Késhillit.

. Drejtori i Pérgjithshém do t&€ marré pjesé né t€ gjitha takimet e Késhillit dhe i pérgjigjet
té gjitha kérkesave té Késhillit pér informata.

Neni 31
Njésiti pér Shqyrtimin e Performancés sé& Prokurorisé

. Njésiti pér Shqyrtimin e Pérformancés sé Prokurorisé (NJSHPP) i propozon Késhillit
politika dhe udhézime pér reformimin dhe pérmirésimin e punés sé Prokurorit t&

Shtetit dhe prokuroréve.

. NJSHPP-ja sipas udhézimit t& Késhillit raporton pér punén e Prokurorit té Shtetit.




. Késhilli miraton rregullore t& vecanté qé ndérlidhet me strukturén organizative dhe
funksionimin e NJSHPP-sé&.

. Késhilli zgjedh dhe shkarkon Drejtorin e NJSHPP-sé. Drejtori zgjidhet me mandat tre
(3) vjecar me mundési vazhdimi.

. Drejtori i NJSHPP-sé &shté pérgjegjés dhe i raporton Késhillit pér administrimin efikas

dhe efektiv t& NJSHPP-sé. Drejtori i NJSHPP-sé pér punén e tij i raporton drejtpérdrejt
Kryesuesit t& Késhillit dhe i pérgjigjet té gjitha kérkesave té Késhillit pér informata.

Neni 32
Plani strategjik

. Késhilli miraton Planin strategjik sé bashku me Planin e veprimit, i cili pérfshin
prioritetet strategjike pér periudhén trevjecare. Sekretariati do t& jeté pérgjegjés pér

hartimin e Planit strategjik.

- Pas miratimit t€ Planit strategjik dhe Planit t& veprimit, Sekretariati do t& kujdeset pér
zbatimin e tij, duke pérfshiré afatet, aktivitetet dhe pérgjegjésité.

. Plani strategjik dhe Plani i veprimit do t& monitorohen dhe vlerésohen ¢do tre (3) muaj.
. Plani strategjik dhe Plani i veprimit do t& publikohen né uebportalin e sistemit
prokurorial.
Neni 33

Raporti vjetor
. Késhilli pér ¢do vit kalendarik pércakton strukturén e raportit vjetor pér punén e tij
dhe t& prokurorive. Takimi lidhur me strukturén e raportit vjetor mbahet né fund t&
muajit janar t& ¢do viti.

. Raporti pérmban té paktén:

2.1 Punén dhe aktivitetet e komisioneve t& pérhershme dhe trupave té tjeré té
Késhillit;

2.2 Punén dhe aktivitetet e Késhillit;

2.3 Punén dhe aktivitetet e prokurorive;




2.4 Raportimin pér buxhetin dhe burimet njerézore;
2.5 Raportimin pér zbatimin e planeve té miratuara né vitin paraprak dhe
2.6 Céshtje té tjera t& nevojshme pér pasqyrimin e aktiviteteve t& Késhillit.

- Késhilli kérkon nga komisionet, trupat e tjeré dhe prokurorité qé t'i dorézojné raportet
e tyre né Késhill deri né fund t& muajit shkurt t& cdo viti.

. Sekretariati dhe NJSHPP-jla mbéshtesin Késhillin né pérgatien me kohé t&
projektraportit pér shqyrtim dhe miratim né Késhill. Anétarét e Késhillit njoftohen
shtaté (7) dité para takimit t& Késhillit pér raportin, ndérsa amendamentet e
propozuara mund t'i dorézojné me shkrim tri (3) dité para mbajtjes s& takimit pér
miratimin e raportit.

- Raporti vjetor pas miratimit nga Késhilli publikohet deri mé 31 mars t& vitit pasues.

Neni 34
Propozimi i buxhetit vjetor

. Késhilli né konsultim me Kryeprokurorin e Shtetit dhe kryeprokurorét pérgatit
projektpropozimin pér buxhet né afatin kohor t& vendosur nga Ministria e Financave.
Projektpropozimi i buxhetit pérfshin propozimet e Prokurorit t& Shtetit, prokurorive
dhe Sekretariatit.

. Komisioni pér Buxhet, Financa dhe Personel, si organ i pérhershém i jep Késhillit
rekomandim pérfundimtar pér miratimin e projektpropozimit pér buxhetin.

. Pas miratimit té projektbuxhetit nga ana e Késhillit, i njgjti i dérgohet Kuvendit t&
Kosovés pér miratim.

. Gjaté diskutimit né Komisionin Parlamentar pér Buxhet né Kuvendin e Kosovés pér
buxhetin e Késhillit, Késhilli autorizon Komisionin e tij pér Buxhet dhe Financa qé i

njéjti té marré pjesé dhe t&é mbrojé projektpropozimin pér buxhet.

. Kryesuesi i informon anétarét e Késhillit pér miratimin e buxhetit né Kuvend.




Neni 35
Bashkérendimi i donatoréve

1. Késhilli me géllim t& rritjes s¢ efikasitetit né punén e tij dhe sistemit prokurorial né
pérgjithési do t& bashkérendojé ndihmén e donatoréve né pérputhje me nevojat e tij
dhe sidomos me prioritetet e procesit pér integrime evropiane.

2. Sekretariati do ta njoftojé Késhillin pér ¢do gjashté (6) muaj pér aktivitetet dhe planet

e donatoréve,

Neni 36
Dispozitat pérfundimtare

1. Me hyrjen né fuqi t& késaj rregulloreje shfugizohet Rregullorja nr.10/2015 pér
organizimin dhe veprimtariné e Késhillit Prokurorial té Kosovés.

2. Kjo rregullore hyn né fuqi pas miratimit nga Késhilli dhe fillon s& zbatuari mé 22 maj

2020.

Prishtiné, mé 22 maj 2020

